
Вырӑссен аслӑ поэчӗ 
А. Пушкин каланӑ “Эп 
лартрӑм палӑк алӑпа 
тумасӑр...” сӑмахсене 
тӑван халӑхӑмӑрӑн асӗнче 
тата ӑсӗнче яланлӑхах 
юлнӑ Элли Михайлович 
Юрьев калама пултарасса 
питё иккӗленетӗп: мӗншӗн 
тесен вӑл ят-сумшӑн 
ҫунман, ӑна ҫӗнсе илетёп 
тесе никам умӗнче те пуҫ 
пӗкмен, ҫӑмӑллӑхлӑ 
пулатӑп тесе тӳре-шара 
алӑкӗн урати умӗнче 
кӗлмӗҫленсе ларман.

ПАЛӐК ПУЛСА
ТАВРӐНЧӖ

КИРЕК хӑҫан та уҫӑ кӑ- 
мӑллӑччӗ, ӑш-липлёччё, ҫивёч 
ӑслӑччб. Кирлех пулсан -  
вирлёрех калама та пулта- 
ратчӗ, -  ҫапла юлчӗ вӑл 
манӑн асӑмра. Кӳршӗ ялта 
ҫуралнӑ пулин те ачалӑхӗ 
пирӗн ялта иртнӗ аслӑ ху- 
дожникӑн. Тӗл пулмассерен 
ял ҫинчен ыйтса пёлетчё, 
унӑн ҫыннисемпе кӑсӑкла- 
натчӗ. Ҫавӑн пек тӗл пулу- 
сенчен пёринче “Тӑван ялӑм 
-  Ҫирӗклӗ" ярӑмпа хатӗр- 
ленӗ эскизсен пуххине пар- 
нелерӗ мана. Питӗ йывӑр ун 
ҫинчен иртнӗ вӑхӑтпа калаҫ- 
ма, анчах пурнӑҫ чӑнлӑхӗн- 
чен те пӑрӑнаймӑн. Ҫичё ҫул 
ҫук вӑл гшрӗн хушӑра. Вӑл 
хӑйӗн пурнӑҫ тӑршшёнче, 
кӗске ӗмӗрӗнче наци ӳнер 
тёнчишён, унӑн пуянлӑхӗшӗн 
к алама  ҫу к  пы с ӑ к  
пёлтерӗшлӗ ӗҫсем пурнӑҫла- 
нӑ. Элли Юрьев -  Чӑваш 
Республикин патшалӑх Герб- 
ёпе Ялавӗн, Шупашкар хулин 
гербӗн авторӗ, шӗкӗр хула-

мӑрӑн хиселлӗ гражданинӗ, 
Чӑваш Республикин халӑх ху­
дожнике, Чӑваш Республикин 
литературӑпа искусство енӗ- 
пе паракан Патшалӑх пре- 
мийӗн лауреачӗ, тӗрлӗ енлё 
аталаннӑ ҫын: живописец, 
график, плакатҫӑ, иллюстра­
тор, шрифтовик, медальер... 
Асталӑхӗ таса ҫӑл куҫ пек 
туллин тапса тӑнӑ паллӑ 
ентешӗмёрӗн, Пӗтӗм Раҫ- 
ҫейри Геральдика обществин 
член-корреспонденчён.

Пурӑннӑ пулсан Элли Ми­
хайлович кӑҫалхи пуш уйӑхё- 
нче 72 ҫул тултармаллаччё. 
Шел, Турри кӗске ҫырнӑ 
унӑн шӑпине: 65 ҫулччен 65 
кун пурӑнса ҫитеймерӗ. 
Ҫавӑн чухне, 2001 ҫулхи пуш 
уйӑхён 21-мӗшӗнче, Чӑваш 
Ен Президенчӗ Н.В.Федоров 
“Э.М.Юрьев ятне ӗмӗрлёх 
асра хӑварасси ҫинчен" Ука­
за алӑ пуснӑ. Э.М.Юрьевӑн 
сӑнарлӑ искусствӑна тата 
чӑваш халӑх культурине ата- 
лантарас тӗлӗшпе тава

тивӗҫлӗ ӗҫсем тунине шута 
илсе Чӑваш Республикин 
Министрсен Кабинетне Э.М.- 
Юрьевӑн пултарулӑх пуян- 
лӑхне упраса хӑварас, сарас 
тёлёшпе тёрлё ёҫ пурнӑҫла- 
ма хушнӑ, Шупашкар хула 
администрацине Э.М. Юрье- 
вӑн вил тӑприйӗ ҫине палӑк 
лартма, художникӑн пултару- 
лӑх мастерскойё вырнаҫнӑ 
ҫурт ҫине Асӑну хӑми ҫирё- 
плетме, Шупашкар хулинче 
музей-галерея уҫма/вулака- 
на пёлме: 1987 ҫулта Э.М. 
Юрьев Чӑваш патшалӑх ӳнер 
музейне хӑйӗн 800 ьгтла ӗҫне 
-  живопиҫпе графикӑн 150 
произведенине, тепӗр 10 
ҫултан 600 ӳкерчёк, иллюст- 
раци, тӗрлё шрифт ӗҫё, 
эреш-тёрё, медальсемпе гер- 
бсен моделӗсемпе эскизӗсе- 
не парнеленӗ/, урамсенчен 
пӗрне тата Шупашкарти ача- 
сен пултарулӑх шкулӗсенчен 
пӗрне Э.М.Юрьев ятне пама 
сӗннӗ.

Указри пунктсенчен чылай- 
ӑшӗ пурнӑҫланнӑ ӗнтӗ. 
Ҫёртме уйӑхён 13-мёшӗнче 
тепри те пурнӑҫа кёчӗ: Шу- 
пашкарти Б. Хмельницкий
урамёнчи паллӑ ҫынсен пан- 
теонӗнчи Элли Михайловичӑн 
вил тӑприйё ҫинче унӑн па- 
лӑкне уҫрёҫ. Республика куль­
тура министрё Р.М.Лизакова 
манӑҫми пулӑма уҫса ЧР 
Президентне Н.В.Федорова 
сӑмах пачё.

-  Элли Михайлович пирё- 
нтен 2001 ҫулхи кӑрлачӑн 17- 
мӗшӗнче яланлӑхах уйрӑлса 
кайрё. Паян, ҫичӗ ҫул ирт- 
сен, акӑ палӑк пулса каялла 
таврӑнчё, -  терё республика 
ертӳҫи. -  Ёмёр тӑршшӗпех 
халӑх ӗҫёпе пурӑннӑ Аста- 
мӑр яланах пирӗнпе -  Ҫкер- 
чӗкӗсем те, вӑл эрешленӗ 
ҫӗнё сас палли гарнитури- 
сем те, Шупашкар хулин 
кӗперӗсен капӑр карлӑкёсем

те, пире валли хӑварнӑ ытти 
ёҫё те: кунён те ҫӗрён халӑ- 
хӑмӑр умӗнче, халӑхӑмӑр 
асёнче. Пурӑнать пирён Элли! 
Манӑн ёҫ пӳлёмёнчи патша- 
лӑх элемёсенче, культура 
керменёсенче, библиотекӑсен- 
че, тёрлё шайри ертӳҫёсен 
сӗтелёсем ҫинче, Чӑваш Кон- 
ституцийён кёнекинче, урам- 
сенче, ҫавра пичетсенче, 
пирён чунсенче пурӑнать...

Николай Васильевич шухӑ- 
шёпе, палӑк уҫнӑ чухне тухса 
каланисен -  мӑшӑрён Галина 
Алексеевнӑн, Чӑваш халӑх 
поэчён Юрий Сементерён, РФ 
тата ЧР искусствӑсен тава 
тивёҫлӗ ёҫченӗн Юрий Викто- 
ровӑн тата ыттисен сӑмахён- 
че Элли Юрьев -  художник 
ҫеҫ мар, патшалӑх ҫынни те. 
Пултарулӑхӗпе ҫеҫ мар, 
хӑйӗн шухӑшне ҫивӗч палӑр- 
тма пултарнипе те уйрӑлса 
тӑнӑ. Палӑк умӗнче калани- 
сене кӗскен ҫапла пётӗмлет- 
ме пулать: “Ӳнерҫӗ чӑннипех

универсаллӑ, Ҫнерён 12 ен- 
ёпе ёҫленӗ. Пур тӗлёшпе те 
хӑйён йӗрне хӑварнӑ. Вӑл -  
пирӗнпе, пур ҫёрте те унӑн 
сывлӑшне, чӗрё те пулта- 
руллӑ ёҫне туйса тӑратпӑр. 
Ӳнер тӗнчинчи Юрьев вы- 
рӑнӗ халӗ те пушӑ. Ун пек 
ДСТА 100 ҫулта пёрре ҫура- 
лать..."

"Монолит" фирма ёҫченё- 
сем калӑпланӑ сумлӑ ӗҫре 
/авторёсем -  Николай тата 
Алексей Карачарсковсем, ар­
хитекторе -  Михаил Суслов/ 
таврӑнчӗ тӑван халӑхӑмӑр сӑ- 
вапласа пурӑнакан Элли Ми­
хайлович Юрьев, паллӑ ху­
дожник, искусствӑна чунне 
парса ёҫленӗ чаплӑ ен- 
тешӗмӗр. Аллине киҫтӗк тыг- 
нӑ, тарӑн шухӑша кайнӑ Ас­
тана сӑнарлакан палӑк умне 
чӗрё чечексем выртрёҫ. Хи- 
сеплесе, тав туса.

■ Юрий ЛИСТОПАД


